ՀԻՄՆԱՎՈՐՈՒՄ

	ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  2015  ԹՎԱԿԱՆԻ  ԴԵԿՏԵՄԲԵՐԻ  24-Ի N 1555-Ն  ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐՏԱՔԻՆ ԳՈՐԾԵՐԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ ՈՐՈՇՈՒՄՆ ԸՆԴՈՒՆԵԼՈՒ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ

	Անհրաժեշտությունը

	Նախագծով պահանջվող գումարն անհրաժեշտ է 120,000 հատ ՀՀ մուտքի արտոնագիր տպագրելու համար: Պահանջվող գումարը հաշվարկվել է հիմք ընդունելով նախորդ գնման ժամանակ (2015թ.) մրցույթում հաղթող ճանաչված գինը, որը մեկ մուտքի արտոնագրի պիտակի համար կազմել է 265 ՀՀ դրամ:

	Ընթացիկ իրավիճակը և խնդիրները 

	2015թ. երկրորդ եռամսյակում ՀՀ ԱԳՆ կողմից կատարված կանխատեսումների համաձայն նախարարության պահեստում ՀՀ մուտքի արտոնագրերի առկա պաշարը, որը 14.07.2015թ. դրությամբ կազմում էր 258,450 հատ, պետք է բավարարեր նաև 2016թ. պահանջարկը` հաշվի առնելով նախորդ տարիների վիճակագրությունը, համաձայն որի տարեկան տրամադրվում էր 180-190 հազար հատ ՀՀ մուտքի արտոնագիր: Այդ իսկ պատճառով նախարարության 2016թ. գնումների պլանում ՀՀ մուտքի արտոնագրերի տպագրություն չի նախատեսվել: 

Սակայն 2015թ. ամռանը, Իրանի նկատմամբ կիրառված միջազգային պատժամիջոցների վերացումը հանգեցրեց Իրանից դեպի Հայաստան տուրիստների շեշտակի աճի, որը  2016թ. առաջին յոթ ամիսների կտրվածքով կազմել է 47%: Իրանցի տուրիստների շեշտակի աճը հնարավոր չէր կանխատեսել, քանի որ այն աշխարհաքաղաքական զարգացումների հետևանք էր: 2015թ. ընթացքում տրամադրված բոլոր ՀՀ մուտքի արտոնագրերի շուրջ 70%-ը բաժին է ընկել Իրանի քաղաքացիներին: 2016թ. օգոստոսի 10-ից Իրանի քաղաքացիների համար գործում է առանց վիզայի ռեժիմ, հետևաբար այս գործոնն այլևս ազդեցություն չի ունենա, իսկ վիզաների հետագա սպառումը կնվազի: 
ՀՀ մուտքի արտոնագրերի մնացորդը ՀՀ ԱԳՆ պահեստում առ 22.08.2016թ. կազմում է 6,500 հատ, որը կարող է բավարարել 1-2 ամիս:

2015թ. ընթացքում տրամադրվել է շուրջ 194,000 մուտքի վիզա, որից 134,000 Իրանի քաղաքացիներին և 60,000 այլ երկրների քաղաքացիներին: 2016թ. 7 ամիսների ընթացքում, չհաշված Իրանի քաղաքացիներին, տրամադրվել է 37,000 վիզա, իսկ 2015թ. նույն ժամանակահատվածում` 33,000 վիզա, այսինքն աճը կազմել է 12%: Հիմք ընդունելով նախորդ ժամանակահատվածի փաստացի տվյալները կարող ենք կանխատեսել, որ արձանագրված աճի տեմպի պահպանման պարագայում, 2016թ. 4 ամիսների պահանջարկը կկազմի մինչև 25,000 վիզա, իսկ 2017թ. պահանջարկը կկազմի շուրջ 70,000 վիզա:  ՀՀ ԱԳՆ մշտապես ձգտնում է մինչև հերթական խմբաքանակի մատակարարումը ապահովված լինել ընթացիկ մնացորդով, որի ողջամիտ քանակը համարվում է 25,000-30,000 հատը: Այս պահի դրությամբ առկա մնացորդը թույլատրելի նվազագույն քանակից պակաս է:   
Նախագծով հայցվող գումարով նախատեսվում է տպագրել մոտ 120,000 վիզա, որն ըստ կանխատեսման կբավարարի շուրջ 16 ամիս: ՀՀ մուտքի արտոնագրի պիտակը հանդիսանում է խիստ հաշվառման փաստաթուղթ, որն ունի պաշտպանվածության բարձր մակարդակ, պարունակում է պաշտպանվածության 11 էլեմենտ (հատուկ թուղթ` ուլտրամանուշակագույն լույսն արտացոլվող կանաչ և կապույտ մանրաթելերով, միկրոգրություն, գելեոշիրային էլեմենտ, հոլոգրամմա, անհատական համարակալում, միկրոկտրվածքներ, OVI ներկով պատում և այլն): Փորձը ցույց է տալիս, որ մուտքի արտոնագրերի պիտակների տպագրման համար անհրաժեշտ նյութերի և առանձին պաշտպանված էլեմենտների ապահովումը և տպագրական գործընթացի կազմակեերպումը կապված է նաև օտարերկրյա մատակարարումների հետ, հետևաբար, դրանց փոքր քանակությամբ տպագրումը (օրինակ` միայն 2016թ. 4 ամիսների համար պահանջվող 25,000 հատ քանակությամբ) թե ժամանակի, թե արտադրական պրոցեսի կազմակերպման առումով նպատակահարմար չէ: 

	Տվյալ բնագավառում իրականացվող քաղաքականությունը

	ՀՀ մուտքի այցելության արտոնագիր տրամադրելու բնագավառում Հայաստանի Հանրապետությունը վարում է ազատ վիզային ռեժիմի քաղաքականություն մի շարք զարգացած և գործընկեր պետությունների հետ: Այսպես, երկկողմանի առանց վիզայի ռեժիմը գործում է ԱՊՀ անդամ պետությունների, Արգենտինայի, Բրազիլիայի, Ուրուգվայի, Իրանի (սկսած 2016թ. օգոստոսի 10-ից), իսկ միակողմանի առանց վիզայի ռեժիմը` ԱՄՆ և Շենգենյան համաձայնագրի անդամ հանդիսացող պետությունների քաղաքացիների համար: Մի շարք այլ պետությունների հետ Հայաստանի Հանրապետությունը վարում է սահմանափակ վիզային ռեժիմի քաղաքականություն` ելնելով ապօրինի միգրացիայի դեմ պայքարի և անվտանգության նկատառումներից: Այն պետությունների ցանկը, որոնց քաղաքացիները Հայաստանի Հանրապետություն կարող են ժամանել միայն հրավերով, սահամնված է ՀՀ կառավարության 4 ապրիլի 2008 թվականի № 329-Ն որոշմամբ: Ցանկում ներառված են հիմնականում Մերձավոր Արևելքի, Հարավ-Արևելյան Ասիայի և Աֆրիկյան պետություններ: 

2016թ. մայիսի 12-ից վերագործարկվել է E-VISA էլեկտրոնային համակարգը, որը հնարավորություն է տալիս օտարերկրյա քաղաքացիներին ստանալ էլեկտրոնային մուտքի արտոնագիր:

Նշված համակարգը ոչ միայն դյուրացնում է այցելուների ՀՀ մուտքի վիզա ստանալու գործընթացը, այլև տնտեսում է ՀՀ դեսպանությունների, սահմանապահ ծառայությունների աշխատաժամանակը, ինչպես նաև տնտեսում է մուտքի արտոնագրերի պիտակների ծախսը, քանի որ էլեկտրոնային վիզա ստանալու դեպքում անհրաժեշտ չէ ստանալ նաև վիզայի պիտակ:

	Կարգավորման նպատակը և բնույթը

Նախագծի նպատակն է ապահովել անհրաժեշտ ֆինանսական միջոցներ 2016թ. երկրորդ կիսամյակի և 2017թ. համար անհրաժեշտ քանակությամբ ՀՀ մուտքի արտոնագրերի պիտակների տպագրության համար, որը գնահատվում է 120,000 հատ: 

Նշված կանխատեսումը 2016թ. տարեվերջին կճշգրտվի տարեկան փաստացի տվյալների հիման վրա և լրացուցիչ պահանջ չառաջանալու դեպքում 2017թ. բյուջեի նախագծով ՀՀ մուտքի արտոնագրերի պիտակների տպագրության համար նախատեսված գումարն ամբողջությամբ կտնտեսվի: 


	Նախագծի մշակման գործընթացում ներգրավված ինստիտուտները և անձիք

	Նախագիծը մշակվել է Հայաստանի Հանրապետության արտաքին գործերի նախարարության կողմից: 



	Ակնկալվող արդյունքը

Նախագծի ընդունմամբ ակնկալվում է կազմակերպել ՀՀ մուտքի արտոնագրերի անհրաժեշտ քանակի տպագրությունը և ապահովել ՀՀ դեսպանությունների և հյուպատոսական հիմնարկների, ինչպես նաև ՀՀ սահմանապահ ծառայությունների անխափան աշխատանքը: 


Տ Ե Ղ Ե Կ Ա Ն Ք

«ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԱՐՏԱՔԻՆ ԳՈՐԾԵՐԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ  2015  ԹՎԱԿԱՆԻ  ԴԵԿՏԵՄԲԵՐԻ  24-Ի N 1555-Ն  ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ
«Հայաստանի  Հանրապետության արտաքին գործերի նախարարությանը գումար հատկացնելու և Հայաստանի Հանրապետության  կառավարության  2015  թվականի  դեկտեմբերի  24-ի № 1555-ն  որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ նորմատիվ իրավական ակտեր ընդունելու անհրաժեշտություն չկա:
Տ Ե Ղ Ե Կ Ա Ն Ք
«ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԱՐՏԱՔԻՆ ԳՈՐԾԵՐԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ  2015  ԹՎԱԿԱՆԻ  ԴԵԿՏԵՄԲԵՐԻ  24-Ի N 1555-Ն  ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ
«Հայաստանի  Հանրապետության արտաքին գործերի նախարարությանը գումար հատկացնելու և Հայաստանի Հանրապետության  կառավարության  2015  թվականի  դեկտեմբերի  24-ի № 1555-ն  որոշման մեջ լրացումներ կատարելու մասին»  Հայաստանի Հանրապետության կառավարության որոշման նախագծի ընդունմամբ Հայաստանի Հանրապետության 2015 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդի հաշվին (բյուջետային ծախսերի տնտեսագիտական դասակարգման «Տեղեկատվական ծառայություններ»  հոդվածով) 2016 թվականի երրորդ եռամսյակում կհատկացվի 31,800.0 հազ. դրամ:

